
Av hesum stívliga 200 
arbeiðsfólkunum hjá 
J&K Petersen, eru 20 út­
lendingar, harav einir 10 
póllendingar, meðan hini 
10 eru úr ymiskum øðrum 
londum.

- Virksemi er so stórt, 
at tað er ógjørligt at fáa 
nóg mikið av arbeiðsmegi 
í Føroyum, nú arbeiðs­
loysi er so lítið.

Umsitingarleiðarin 
sigur, at nakrir av útlend­

ingunum, sum starvast hjá 
J&K Petersen, hava starv­
ast í fyritøkuni í nøkur ár, 
og onkur er eisini fluttur 
til Føroya at búgva.

- Vit hava nógv virk­
semi kring um landið, og 
umframt stóru havna­
útbyggingina í Havn og 
grótbrotið á Glyvursnesi, 
eru vit nýliga lidnir við 
stóra framleiðslu-og um­
sitingarbygningin hjá 
Vónini í Fuglafirði.

Millum stóru arbeiðini, 
sum J&K Petersen gera í 
løtuni, er FSF-bygning­
urin í Gundadali, sum 
nú er við at taka skap, og 
haraftrat byggir felagið 
fleiri íbúðir við Karla­
magnusarbreyt.

Hjálpa NCC
Nú Eysturoyar-og Sand­
oyartunlar verða bygdir, 
hevur J&K Petersen 
sum undirveitarar hjá 
NCC eisini alt arbeiði við 
tunnilsmunnarnar, bæði 
á Hvítanesi, Strondum, 
Saltnesi, Gomlurætt og í 
Traðardali í Sandoynni.

Men, tunnilsmunnar 
og vegir til og frá undir­
sjóvartunlunum eru ikki 
einastu uppgávur, sum 
J&K Petersen gera fyri 
NCC.

- Á Hjalla hava vit 
eisini eina framkomna 
betongblandistøð, sum 
koyrir eftir norskum 
standardum við royndar­
stovu. Tað merkir, at 
viðskiftafólk til eina og 

hvørja tíð kunnu fáa 
váttan um eitt nú styrk­
ina í betonginum.

Finnur Joensen vísir 
á, at J&K Petersen eisini 
levera alt betongið, sum 
NCC brúkar í Eysturoyar­
tunlinum og fer at brúka í 
Sandoyartunlinum.

- Betongblandistøðin 
er mannað 24 tímar um 
samdøgnið, tí tað er 
neyðugt, tá tú fæst við 
so krevjandi uppgávur, 
sum bygging av undir­
sjóvartunlum er.

Nýggir møguleikar
Umsitingarleiðarin sig­
ur, at nú verður eisini 
betong latið við fiprum 
og stálfiprum, sum ger, 
at neyðugt ikki er í sama 
mun við armering við 
jarni, tí betongið armerar 
seg sjálvt, sum hann tek­
ur til.

- At vit eisini veita 
betong við fiprum og 
stálfiprum, ger møgu­
leikarnar við betongi nú 
bæði betur og lættari.

Finnur Joensen vísir 
á, at hóast tað kundi 
bent á, at J&K Petersen 
í størsta mun leggur seg 
eftir teimum stóru ar­
beiðunum, so er felagið 
sera fegið um hvørt ein­
asta eitt viðskiftafólk.

- Nú nógv ferð er á 
samfelagshjólunum, er 
ógvuliga umráðandi, at 
privatkundarnir ikki 
verða goymdir, og eg vil 
staðiliga vísa á, at hesir 
eru ikki gloymdir hjá J&K 
Petersen.

Tey eru álitið
Umsitingarleiðarin sigur, 

at tá tey stóru arbeiðini, 
sum eru í gongd í løtuni, 
einaferð fara at minka, 
soleiðis sum gongdin nú 
einaferð altíð er, og tá 
eru tað ikki minst privat­
kundarnir, sum bera 
fyritøkuni uppi.

- J&K Petersen er 
nútímans fyritøka, og 
um dagarnar hava vit 
eisini dagført okkara 
heimasíðu, sum nú bæði 
er á føroyskum og á 
fremmandamáli, soleiðis 
at flestu kunnu fylgja við, 
hvat vit gera, sigur Finn­
ur Joensen.

Finnur Joensen, umsitingarleiðari 
hjá J&K Petersen, sum hevur støð á 
Hjalla, sigur, at nú hevur fyritøkan 
rundað tey 200 starvsfólkini

SUDOKU-KAPPINGIN
Dagarnar 8. til 10 august verður landsins størsta tónleikatiltak hildið í 
Klaksvík. Summar Festivalurin bjóðar kendar altjóða bólkar og fjølbroytt úrval 
av tí besta á føroyska tónleikapallinum. Í tríggjar dagar ljómar tónleikurin á 
festivaløkinum, og millum pallarnar ber til at hugna sær, hitta fólk og fáa sær 
okkurt gott at eta ella drekka. Summar Festivalurin hevur kunngjørt Rasmus 
Seebach sum fyrsta høvuðsnavnið í 2019. Øll, ið senda loysnina á Sudoko inn 
komandi vikurnar, eru við í lutakastinum um eitt vikuskiftispass til Summar 
Festivalin. Loysnirnar skulu vera okkum í hendi í seinasta lagi fríggjadagin 1. 
mars. Vinnarin verður kunngjørdur í blaðnum mikudagin 6. mars. 

Sendið til: Sosialurin, Tórsgøta 1, 100 Tórshavn
Merkið brævbjálvan "Sudoku"

Vinn vikuskiftispass til

Puzzle 1 (Medium, difficulty rating 0.45)

Vinn vikuskiftispass 
til Summar Festivalin 2019

J&K Petersen 
hevur nú 200 
fólk í arbeiði

Á HJALLA


